
༄༅།།  །ཆོས་ཉན་པའི་ཀུན་སློང་དང་ཀུན་སྤྱོད།

ཆོས
་ཉན་པ

འི་ཀུན་སློ
ང་དང་ཀུན་སྤྱོ

abc༄༅།།  །ཆོས་ཉན་པའི་ཀུན་སློང་དང་ཀུན་སྤྱོད།  ཆོས་ཉན་པའི་སྐབས། རང་ཉིད་ཀྱི་སེམས་ལ།  འདི་ལྟར་འཁོར་བ་ན་གནས་པའི་སེམས་ཅན་ཐམས་ཅད་རང་

གི་ཐོག་མ་མེད་པའི་དུས་ནས་ཕ་མ་བྱས་པ་གཅིག་ཀྱང་མེད། ཕ་མ་བྱས་དུས་སུ་དྲིན་ཆེན་པོས་བསྐྱངས། ཟས་ཀྱི་ཕུད་བྱིན། གོས་ཀྱི་རྩེ་གཡོགས། ཤིན་

ཏུ་བྱམས་པས་སྐྱེད་བསྲིངས་པའི་དྲིན་ཆེན་ཤ་སྟག་ཡིན་ལ། དྲིན་ཆེན་དེ་དག་ཐམས་ཅད་འདོད་པ་བདེ་བ་འདོད་ཀྱང་བདེ་བའི་རྒྱུ་དགེ་བ་བཅུ་སྒྲུབ་མི་ཤེས།

སྡུག་བསྔལ་མི་འདོད་ཀྱང༌།  དེའི་རྒྱུ་མི་དགེ་བ་བཅུ་སྤངས་མི་ཤེས་པར།  ཞེ་འདོད་དང་ལག་ལེན་ཕྱིན་ཅི་ལོག་ཏུ་སོང་ནས།  ལམ་ལོག་པར་མགོ་རྨོངས་

སུ་གྱུར་པ་ལོང་བ་ཐང་དཀྱིལ་དུ་ལུས་པ་ལྟ་བུའི་སེམས་ཅན་འདི་རྣམས་སྙིང་རེ་རྗེ། བདག་གིས་ད་རེས་དམ་པའི་ཆོས་ཟབ་མོ་ཉན་ནས་ཉམས་སུ་བླངས་ཏེ་

abcའདི་རྣམས་ཀྱི་དོན་སྒྲུབ་ཏུ་ཡོད་པས་ཕ་མར་གྱུར་པའི་སེམས་ཅན་རིགས་དྲུག་སྡུག་བསྔལ་གྱིས་གདུང་བ་འདི་རྣམས་རིགས་དྲུག་སོ་སོའི་ལས་སྣང་

སྡུག་བསྔལ་བག་ཆགས་ཐམས་ཅད་དང་བྲལ་ཏེ་རྣམ་མཁྱེན་སངས་རྒྱས་ཀྱི་གོ་འཕང་ཐོབ་པར་བྱའོ་སྙམ་པ་འདི་ཡིན། འདི་ལྟ་བུའི་ཀུན་སློང་ནི། ཆོས་ཉན་

དུས་སྒྲུབ་དུས་ཐམས་ཅད་ལ་མེད་ཐབས་མེད་པ་ཞིག་ཡིན་ཏེ།  ལུས་ངག་ཡིད་གསུམ་ནས་དགེ་བའི་རྩ་བ་རྒྱ་ཆེ་ཆུང་ཇི་ལྟ་བུ་ཞིག་བསྒྲུབ་ཀྱང༌།  དམ་པ་

གསུམ་གྱིས་རྩིས་ཟིན་དགོས་པ་ཧ་ཅང་གལ་ཆེ་ལ།  ཐོག་མ་འགོ་འཛུགས་པའི་སྐབས་སུ་མ་རྒན་སེམས་ཅན་ཐམས་ཅད་ཐར་པ་དང་ཐམས་ཅད་མཁྱེན་

པའི་གོ་འཕངས་འཐོབ་པར་བྱེད་པའི་ཆེད་དུ་ངས་དགེ་བའི་རྩ་བ་འདི་དང་འདི་ལྟ་བུ་བསྒྲུབ་པར་བྱའོ་སྙམ་པ།  དགེ་རྩ་དེ་ཐབས་ཀྱིས་ཟིན་པར་བྱེད་པ་སྦྱོར་

abcབ་སེམས་བསྐྱེད་དམ་པ།  དགེ་བ་གང་དང་གང་ཡིན་ཡང་སྒྲུབ་བཞིན་པའི་སྐབས་སུ་རབ་ན་བསྐྱེད་རྫོགས་ཀྱི་གདེང་དང་ལྡན་པའི་ཐོག་ནས་བསྒྲུབ་

དགོས་པ་དང༌།  དེ་ལྟ་བུའི་ནུས་པ་མེད་ནའང་དཔེར་ན་ཁ་ཏོན་ལྟ་བུ་བྱེད་པའི་སྐབས་སུ་སེམས་གཞན་དུ་མི་ཡེངས་པར་ཚིག་རྗེས་དོན་དྲན་ལྟ་བུ་བྱེད་

དགོས་པ་དེ།  དགེ་བ་དེ་རྐྱེན་གྱིས་མི་བཤིག་པར་བྱེད་པ་དངོས་གཞི་དམིགས་མེད་དམ་པ་ཡིན། དགེ་བ་གང་དང་གང་བསྒྲུབས་ཀྱང་རྗེས་སུ་བསྔོ་བ་དང་

སྨོན་ལམ་གྱི་རྒྱས་འདེབས་དགོས་པ་དང༌།  རང་ངོས་ནས་བསྔོ་བ་རྒྱ་ཆེན་པོ་བྱེད་མི་ཤེས་མཁན་ཞིག་ཡིན་ཡང༌།  སྔོན་གྱི་དུས་སུ་རྗེ་བཙུན་འཇམ་དཔལ་

དབྱངས་དང༌།  ཀུན་ཏུ་བཟང་པོ་སོགས་ཀྱིས་ཇི་ལྟར་བསྔོ་བ་མཛད་པ་དེ་བཞིན་དུ་བདག་གིས་ཀྱང་དགེ་བ་རྩ་བ་འདི་དག་སེམས་བསྔོ་བ་དང་སྨོན་ལམ་

abcབྱེད་རྒྱུ་ཡིན་སྙམ་སྟེ།  ངག་ནས་འཇམ་དཔལ་དཔའ་བོས་ཇི་ལྟར་མཁྱེན་པ་དང༌།།  ཀུན་ཏུ་བཟང་པོའི་དེ་ཡང་དེ་བཞིན་དེ།།  དེ་དག་ཀུན་གྱི་རྗེས་སུ་

བདག་སློབ་ཕྱིར།།  དགེ་བ་འདི་དག་ཐམས་ཅད་རབ་ཏུ་བསྔོ།།  ཞེས་བསྐྱོར་ནས་བསྔོ་བ་བྱེད་དགོས་པ་དེ།  དགེ་བ་དེ་གོང་ནས་གོང་དུ་འཕེལ་བར་བྱེད་

འཇུག་པ་བསྔོ་བའི་རྒྱས་ཡོངས་སུ་ཐེབས་པ་སྟེ་དམ་པ་གསུམ་གྱི་རྩིས་ཟིན་པ་འདི་མེད་ཐབས་མེད།  དེས་ན་ཆོས་ཉན་པ་ལའང༌།  དང་པོ་ཉན་པའི་ཚུལ་

གཙོ་ཆེ།  དེ་ལས་ཀྱང་ཀུན་སློང་འདི་གཙོ་ཆེ་སྟེ།  ཇི་སྐད་དུ།  བསམ་པ་དགེ་དང་མི་དགེའི་བྱེ་བྲག་ལས།།  དགེ་སྡིག་གཟུགས་བརྙན་ཆེ་ཆུང་རྗེས་མི་འགྲོ།

ཞེས་པ་ལྟར་རང་ཉིད་ཆེ་འདོད་དང་གྲགས་འདོད་ལ་སོགས་འཇིག་རྟེན་ཚེ་འདིའི་དོན་དུ་གཉེར་བའི་ཀུན་སློང་གིས།  ཆོས་ཇི་ཙམ་ཉན་ཡང༌།  ཡང་དག་པའི་

abcཆོས་སུ་མི་འགྲོ་བས་དང་པོ་ཁ་ནང་དུ་ལོག་སྟེ་རང་གི་ཀུན་སློང་བཅོས་པ་འདི་གཙོ་ཆེ།  ཀུན་སློང་འདི་ལྟར་བཅོས་ཤེས་ན་དགེ་བ་ཐབས་ཀྱིས་ཟིན་ཏེ་

སྐྱེས་བུ་ཆེན་པོའི་བསོད་ནམས་ཚད་མེད་པའི་འཇུག་ངོགས་སུ་འགྱུར་རོ།།  གོང་དུ་དྲངས་པ་བཞིན་དགེ་བའི་བྱ་བ་གང་དག་གང་ཡིན་ཡང་ཕྱིའི་ལྟ་སྣང་གི་

ཐོག་ནས་དགེ་བ་རྒྱ་ཆེན་པོ་ཞིག་བྱེད་བཞིན་ཡོད་པ་ལྟ་བུར་མཐོང་སྲིད་ཀྱང༌།  དོན་དངོས་ཀུན་སློང་གིས་རྩིས་ཟིན་མེད་ན།  དོན་འབྲས་ཧ་ཅང་ཆུང་བས་

དགེ་འདུན་ལ་སྐུ་འགྱེད་དང༌། སྐུ་གསུང་ཐུགས་རྟེན་གསར་བཞེངས་དང་བསྙེན་བཀུར་སོགས་ཡར་དཀོན་མཆོག་ལ་མཆོད་པ་དང༌། མར་ངན་སློང་ལ་སྦྱིན་

པ་གང་དང་གང་ཡིན་ཡང་ཀུན་སློང་དགེ་བས་རྩིས་ཟིན་པ་ཞིག་དགོས་པ་ཧ་ཅང་གལ་ཆེ་བ་རྒྱུད་ལུང་ཀུན་ཏུ་གསལ་ཡོད།  ཀུན་སློང་ཡང་དག་པ་མེད་པའི་

abcཆོས་ཀྱི་གཟུགས་བརྙན་རྒྱ་ཆེན་པོ་ཇི་ལྟར་བྱས་པ་ལས།  ཀུན་སློང་ཡང་དག་པའི་རྩིས་ཀྱིས་ཟིན་པའི་མར་མེ་ཀོང་བུ་གཅིག་ཕུལ་བའི་བསོད་ནམས་ཆེ་

བ་དབུལ་མོ་བསྙེན་དགའ་མོ་མར་མེ་གཅིག་ཕུལ་བས་དགྲ་བཅོམ་པའི་གོ་འཕང་བརྙེས་པ་ལྟ་བུ་ཡིན་པས།  དགེ་བ་གང་བསྒྲུབ་ཀྱང་ཀུན་སློང་མ་ནོར་བ་

ཞིག་དགོས།  དེ་ལྟར་ཀུན་སློང་བཅོས་མ་ཤེས་ན་ཆོས་ཉན་ལོ་དང་སྒྲུབ་ལོ་བྱས་ཀྱང་ཆོས་ཀྱི་གཟུགས་བརྙན་དུ་འགྲོ་བས་ཆོས་ཉན་དུས་སྒྲུབ་དུས།  ལྷ་

བསྒོམ་ཡང༌། སྔགས་བཟླ་ཡང༌། ཕྱག་འཚལ་ཡང༌། བསྐོར་བ་བྱེད་ཀྱང༌། ཐ་ན་མ་ཎི་འབྲུ་གཅིག་འདོན་ཡང་ཀུན་སློང་བྱང་ཆུབ་སེམས་ཀྱིས་རྩིས་ཟིན་པ་

འདི་གལ་ཆེ།

ཆོས
་ཉན་པ

འི་ཀུན་སློ
ང་དང་ཀུན་སྤྱོ

ད།

